
   

 

 

 

 

 

 

ᐅᖃᐅᓯᐅᔪᖅ 

ᓄᕙᒡᔪᐊᕐᓇᖅ-19−ᒧᑦ ᑭᒡᓕᖃᖅᑎᑕᐅᔪᑦ 

ᐊᑐᓗᐊᕈᓐᓃᖅᐸᓪᓕᐊᑎᑕᐅᓂᐊᓕᖅᐳᑦ ᐊᕐᕕᐊᓂ 

ᒫᔾᔨ 9, 2021 

ᐃᖃᓗᐃᑦ, ᓄᓇᕗᑦ 

ᓄᓇᕗᒻᒥᐅᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖓᑦ ᓘᒃᑖᖅ ᒪᐃᑯᓪ ᐹᑐᓴᓐ ᐅᓪᓗᒥ ᐆᒥᖓ 

ᐅᖃᐅᓯᖃᖅᑲᐅᕗᖅ: 

"ᒫᓐᓇ ᐊᕐᕕᐊᓂ ᖃᓄᐃᓕᖓᓕᕐᓂᖏᑦ ᒪᓕᒃᖢᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒪᓕᖁᔭᐅᔪᑦ 

ᐊᑐᓗᐊᕈᓐᓃᖅᐸᓪᓕᐊᑎᑕᐅᔪᓐᓇᖅᓯᕗᑦ, ᐱᖓᔪᐊᓂ, ᒫᔾᔨ 10-ᒥ ᐱᒋᐊᕐᓗᓂ. ᐅᓗᕆᐊᓇᖅᑐᑦ 

ᐃᑲᔫᑎᖏᓪᓗ ᖃᐅᔨᓴᖅᑕᐅᓚᐅᖅᑎᓪᓗᒋᑦ, ᑭᒡᓕᖃᖅᑎᑕᐅᔪᑦ ᐊᑐᓗᐊᕈᓐᓃᖅᐸᓪᓕᐊᒐᓗᐊᕈᑎᒃ 

ᐊᑦᑕᕐᓇᙱᓚᖅ ᐊᕐᕕᐊᕐᒥᐅᓄᓪᓗ ᐊᑲᐅᓂᖅᐹᖑᓪᓗᓂ.   

ᖃᐅᒃᐸᑦ ᐱᒋᐊᕐᓗᓂ, ᓇᖕᒥᓂᕆᔭᐅᔪᑦ ᐃᖅᑲᓇᐃᔭᕐᕖᓪᓗ ᒪᑐᐃᒃᑲᓐᓂᕈᓐᓇᕐᓂᐊᓕᖅᐳᑦ, ᑭᓯᐊᓂ 

ᐅᖓᕙᕆᐊᖅᑎᑦᑎᑐᐃᓐᓇᕆᐊᓖᑦ ᐱᑐᐃᓐᓇᕆᐊᖃᓕᖅᐸᑕ ᑭᓯᐊᓂ. ᐃᓕᓐᓂᐊᕐᕖᑦ 

ᒪᑐᐃᒃᑲᓐᓂᕈᓐᓇᕐᓂᐊᓕᖅᐳᑦ ᐊᑐᕆᐊᓕᒃ 3-ᒦᓪᓗᑎᒃ ᐅᒃᑯᐃᖅᐸᓪᓕᐊᔪᑦ ᐸᕐᓇᐅᑎᖓᓂ ᓄᓇᕗᒻᒥ 

ᐃᓕᓐᓂᐊᕐᕕᖏᓐᓄᑦ, ᐊᒻᒪ ᐸᐃᕆᕝᕖᑦ ᒪᑐᐃᒃᑲᓐᓂᕈᓐᓇᕐᓂᐊᓕᖅᐳᑦ ᓴᓗᒪᒋᐊᒃᑲᓐᓂᕈᑎᓂᒃ 

ᐊᑐᕐᓗᑎᒃ. ᓯᓚᒥ ᑲᑎᖃᑦᑕᖅᑐᑦ 25-ᖑᔪᓐᓇᖅᓯᕗᑦ ᐃᓄᐃᑦ ᑲᑎᙵᔪᑦ. ᐃᒡᓘᑉ ᐃᓗᐊᓂ 

ᑲᑎᖃᑦᑕᖅᑐᑦ ᑕᓪᓕᒪᐅᔭᕆᐊᖃᖅᐳᑦ ᐊᖏᕐᕋᒥᓂ, ᐃᒡᓗᒥᐅᖃᑎᖏᓪᓗ, ᑭᓯᐊᓂ ᐊᕐᕕᐊᕐᒥᐅᑦ 

ᐃᒡᓗᒥᐅᖃᑎᒌᑦ ᒪᕐᕉᖃᑦᑕᖁᔭᐅᕗᑦ. ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᖃᖅᑐᖅ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓚᐅᖅᑐᖅ ᓄᕙᒡᔪᐊᕐᓇᖅ−19-ᒧᑦ ᐅᓗᕆᐊᓇᖅᑐᒦᓐᓂᖓᓂᒃ ᓱᓕ 

ᐅᐸᒃᑕᐅᔭᕆᐊᖃᙱᑉᐳᖅ. 

ᓱᓕ ᒪᑐᐊᖅᓯᒪᔭᕆᐊᖃᓪᓚᕆᒃᐳᑦ ᑭᒃᑯᑐᐃᓐᓇᑦᑎᐊᑦ ᐃᒡᓗᒥᓂᒃ ᐊᓂᔭᕌᖓᒥᒃ. ᐊᕐᕕᐊᓄᑦ ᓱᓕ 

ᓂᐅᕐᕈᑲᑕᒋᐊᖃᙱᑦᑐᑦ ᐊᕐᕕᐊᓂᓪᓗ ᐊᐅᓪᓚᕆᐊᖃᙱᖦᖢᑎᒃ ᐱᔭᕆᐊᖃᓪᓚᕆᙱᒃᑯᑎᒃ. 

ᐳᐃᒍᖅᑕᐃᓕᒋᑦ ᓇᖕᒥᓂᕆᔭᐅᔪᑦ ᑎᑎᕋᕐᕖᓪᓗ ᒪᑐᐃᒃᑲᓐᓂᕐᓂᐊᓕᕋᓗᐊᖅᑎᓪᓗᒋᑦ ᐱᖓᔪᐊᓂ 

ᐱᒋᐊᕐᓗᓂ, ᐃᓚᖏᑦ ᐱᕙᒌᔭᕆᐊᖃᕐᓂᐊᖅᐳᑦ, ᒪᑐᐃᑲᐅᑎᒋᔪᓐᓇᙱᓪᓗᑎᒡᓗ. 

ᖃᔅᓯᑲᓪᓚᐃᑦ ᐱᔾᔪᑕᐅᓗᐊᖅᑐᑦ ᓇᓗᓇᐃᖅᑕᐅᓯᒪᕗᑦ ᐃᓱᒪᓕᐊᕆᔭᐅᔪᒧᑦ. ᐊᑦᑕᑕᕐᕕᐅᔪᓂᒃ 

ᓇᓗᓇᐃᖅᓯᓚᐅᖅᐳᒍᑦ ᐊᕐᕕᐊᓂ ᐊᐃᑦᑐᕐᓗᖃᑦᑕᐅᑎᔪᓂᑦ, ᐃᖅᑲᓇᐃᔭᖅᑏᑦ 

ᐊᒃᑐᖅᑕᐅᓯᒪᑐᐃᓐᓇᕆᐊᓕᖕᓂᒃ ᖃᐅᔨᓴᕈᓐᓇᖅᐳᑦ ᐱᕕᖃᑦᑎᐊᕐᓗᑎᒃ ᐊᒻᒪ 

ᓇᓗᓇᐃᖅᓯᔾᔪᑎᑕᖃᙱᓪᓗᓂ ᓄᓇᓕᖕᓂ (ᐅᕝᕙᓘᓐᓃᑦ ᐊᐅᓚᑕᐅᔪᓐᓇᙱᑦᑐᒥᒃ) 

ᐊᐃᑦᑐᕐᓗᐃᖃᑦᑕᐅᑎᔪᓂᑦ. ᐊᒻᒪᓗᑦᑕᐅᖅ, ᑲᐴᑎᑦ ᐊᑐᐃᓐᓇᐃᓕᖅᑎᑕᐅᓚᐅᖅᐳᑦ ᐃᓐᓇᓕᒫᓄᑦ 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᔪᓕᕆᔨᒃᑯᑦ 

ᓄᓇᕗᒻᒥᐅᑕᓄᑦ, ᓄᕙᒡᔪᐊᕐᓇᖅ-19−ᒧᑦ ᐊᒃᑐᐃᖏᓐᓂᖅᓴᐅᑎᑕᐅᓕᖅᖢᑎᒃ ᑕᐃᒪᙵᓂᑦ. 

ᓄᕙᒡᔪᐊᕐᓇᖅ ᐱᒋᐊᓚᐅᖅᑎᓪᓗᒍ, ᐅᖃᓚᐅᕋᑦᑕ ᑲᐴᑎ ᐃᓚᒋᔭᐅᓪᓚᕆᖕᓂᐊᕐᓂᖓᓂᒃ ᓄᓇᕗᑦ 

ᐊᑐᕐᓂᐊᖅᑕᖓᓂ.   

ᐃᓚᖏᓐᓂᒃ ᒪᓕᒋᐊᓕᖕᓂᒃ ᐊᑐᓗᐊᕈᓐᓃᖅᑎᑦᑎᔭᕆᐊᖃᓕᖅᐳᒍᑦ ᐊᕐᕕᐊᓂ, ᑭᓯᐊᓂ 

ᐃᖏᕐᕋᑦᑎᐊᕐᓂᖅᓴᐅᓂᐊᖅᐳᖅ ᑭᒃᑯᓕᒫᑦᑎᐊᑦ ᒪᓕᑦᑎᐊᖅᐸᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒪᓕᖁᔭᖏᓐᓂᒃ ᐊᒻᒪ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᖏᓐᓂᒃ ᐱᓕᕆᖃᑎᖃᑦᑎᐊᖅᐸᑕ. ᓱᓕ 

ᑲᐱᔭᐅᓚᐅᙱᒃᑯᕕᑦ, ᐃᓂᒃᓴᓕᐅᕐᓂᐊᖅᐳᑎᑦ ᐋᓐᓂᐊᕕᖕᒧᑦ. ᐱᓕᕆᖃᑎᒌᒃᑯᑦᑕ, ᓄᕙᒡᔪᐊᕐᓇᖅ-

19 ᐱᑕᖃᕈᓐᓃᕈᓐᓇᖅᐳᖅ." 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

